
Borgarráð

       

Starfshópur um framtíðaruppbyggingu á gistiþjónustu í Reykjavík

Hjálögð drög að erindisbréfi starfshóps um framtíðaruppbyggingu á gistiþjónustu í Reykjavík 

eru lögð fram til kynningar. 

Greinargerð:

Samhliða miklum vexti í ferðaþjónustu í Reykjavík hefur verið kraftmikil uppbygging á 

gistiþjónustu í borginni. Vöxtur í ferðaþjónustu er enn mikill og mikilvægt að skilgreina 

nánar hvar og á hvaða forsendum vöxtur komandi ára verður. Borgin hefur sett ákvæði um 

hámarksuppbyggingarheimildir á uppbyggingu gistirýmis í kvosinni og er verið að skoða 

stækkun á því svæði. Sú aðgerð er viðbragð við ástandi en ekki hluti af stærri stefnu. Lagt er 

til að borgin vinni stefnu um framtíðaruppbyggingu á gistiþjónustu í borginni. Markmið 

þeirrar vinnu eru að uppbygging ferðaþjónustu verði jafnari yfir Reykjavík, bæði í tíma og 

rúmi; sé fjölbreytt og skili hámarksávinningi fyrir bæði fyrirtæki, íbúa og Reykjavíkurborg. 

Þessi stefna verður undirstefna bæði ferðaþjónustustefnu og atvinnustefnu Reykjavíkurborgar 

og fellur inn í þær stefnur þegar þær verða næst endurskoðaðar. 

Dagur B. Eggertsson

     

Hjálagt:

Drög að erindisbréfi starfshóps um framtíðaruppbyggingu á gistiþjónustu í Reykjavík.

ERINDISBRÉF  
 

Starfshópur um framtíðaruppbyggingu á gistiþjónustu í Reykjavík 
 
Ábyrgðarmaður: 
Borgarstjórinn í Reykjavík. 

 

Inngangur: 
Samhliða miklum vexti í ferðaþjónustu í Reykjavík hefur verið kraftmikil uppbygging á 

gistiþjónustu í borginni. Vöxtur í ferðaþjónustu er enn mikill og mikilvægt að skilgreina nánar 

hvar og á hvaða forsendum vöxtur komandi ára verður. Borgin hefur sett ákvæði um 

hámarksuppbyggingarheimildir á uppbyggingu gistirýmis í kvosinni og er verið að skoða stækkun 

á því svæði. Sú aðgerð er viðbragð við ástandi en ekki hluti af stærri stefnu. Lagt er til að borgin 

vinni stefnu um framtíðaruppbyggingu á gistiþjónustu í borginni. Markmið þeirrar vinnu eru að 

uppbygging ferðaþjónustu verði jafnari yfir Reykjavík, bæði í tíma og rúmi; sé fjölbreytt og skili 

hámarksávinningi fyrir bæði fyrirtæki, íbúa og Reykjavíkurborg. Þessi stefna verður undirstefna 

bæði ferðaþjónustustefnu og atvinnustefnu Reykjavíkurborgar og fellur inn í þær stefnur þegar 

þær verða næst endurskoðaðar.  
 
Helstu verkefni:  

- Gera tillögu að tölulegum markmiðum vegna uppbyggingar gistiþjónustu í Reykjavík 

- Taka saman þann innviða- og rekstrarkostnað sem fellur á Reykjavík vegna mikils vaxtar í 

ferðaþjónustu 

- Leggja til þróunarsvæði sem henta vel undir ferðaþjónustu 

- Skoða mögulegar breytingar á aðalskipulagi, bæði á sérákvæðum og mögulega breyttar 

landnotkunarskilgreiningar einstakra svæða 

- Setja fram samningsmarkmið fyrir þróun hótela á þéttingarreitum 

- Gera tillögu um borgareignir og lóðir sem geta hentað til þróunar í ferðaþjónustu 

 
Starfshópinn skipa:  
Fulltrúi skrifstofu eigna og atvinnuþróunar (formaður). 

Fulltrúi umhverfis- og skipulagssviðs. 

Fulltrúi menningar og ferðamálasviðs. 

 

Starfsmaður:  
Starfsmaður umhverfis- og skipulagssviðs.  

 

Til ráðgjafar og samstarfs:  
Starfshópurinn leiti ráðgjafar innan og utan borgarkerfis hjá aðilum með sérþekkingu á 

viðfangsefninu. Einnig verður haft samband við samtök sveitafélaga á höfuðborgarsvæðinu og 

óskað eftir samstarfi um heildstætt stefnukort sem nái yfir allt höfuðborgarsvæðið. Jafnvel væri 

æskilegt að kortið nái alla leið að Keflavíkurflugvelli og þyrfti þá einnig að leita samstarfs við 

Samtök sveitafélaga á Suðurnesjum.  

 

Starfstímabil: 
Starfshópurinn skili lokaskýrslu fyrir 15. mars 2017.  

 

Reykjavík, [Dags.] 

 

 

 

Dagur B. Eggertsson 

